Teaghlaigh Éagsúla

Éist le 6 thuairisc faoi theaghlaigh éagsúla sa mhír seo. Scríobh an uimhir cheart sa bhosca leis an bpictiúr cuí. 

Treoracha don mhúinteoir

Teaghlaigh Éagsúla





       Éisteacht 
Le múineadh

Eolas a lorg agus a thabhairt faoi do theaghlach. 

Moltaí
1. Tabhair cóip den bhileog Teaghlaigh Éagsúla do gach duine sa rang. 
· Iarr ar an rang éisteacht leis an gcur síos a thugtar ar shé theaghlach éagsúla. I gcás gach ceann de na tuairiscí caithfidh siad an uimhir cheart a scríobh in aice leis an bpictiúr cuí. 
· Seinn an mhír níos mó ná uair amháin. 
· Ceartaigh an ghníomhaíocht seo trí iarraidh ar na foghlaimeoirí na freagraí a thabhairt duit. Má bhíonn aon deacrachtaí acu le freagraí a aimsiú seinn an mhír arís ionas go gcloisfidh siad an freagra ceart. 
2. Ansin, roinn an rang i ngrúpaí de sheisear. Iarr ar na grúpaí féachaint ar an mbileog Teaghlaigh Éagsúla arís. 
· Abair leo go bhfuil siad chun ligean orthu féin gurb iad a dteaghlaigh féin atá sna pictiúir. Ba cheart do gach duine sa ghrúpa ‘a theaghlach féin’ a chur in aithne don chuid eile den ghrúpa. 
· Má tá tú ag iarraidh go mbeidh breis cleachtadh cainte ag gach duine is féidir iad a roinnt i ngrúpaí beirte (nó triúir) agus iarraidh orthu cúpla teaghlach an duine a chur in aithne. 
· Fad is atá siad i mbun na gníomhaíochta seo téigh timpeall an ranga ag éisteacht leo agus ag cabhrú leo, más gá. Éist go géar lena gcuid foghraíochta agus ceartaigh aon bhotúin a thugann tú faoi deara.
Moltar na gníomhaíochtaí seo a nascadh leis an mbileog Clanna Difriúla (Léitheoireacht).
Script

A haon: Is baintreach fir mé. Fuair mo bhean chéile bás cúpla bliain ó shin. Tá beirt iníonacha agam agus mac amháin. Táimid inár gcónaí i Luimneach. Tá m'athair ina chónaí linn le cúpla bliain anuas.
A dó: Tá cúigear i mo theaghlach, mo thuismitheoirí san áireamh. Séamus is ainm do m'athair agus Kitty is ainm do mo mháthair. Tá beirt deirfiúracha agam, Anna agus Lisa. Is é Jimmy mo pháirtí. 
A trí: Irene is ainm dom. Tá beirt deirfiúracha agus beirt deartháireacha agam. Tá mé i mo chónaí gar do mo dheirfiúr, Sharon. Is duine singil mé. Tá mac óg agam, Tomás is ainm dó. 

A ceathair: Is mise Muireann. Níl aon deartháir ná deirfiúr agam. Tá mé pósta le Paschal. Tá iníon amháin againn agus tá mo thuismitheoirí ina gcónaí linn freisin. 
A cúig: Jonathan is ainm dom. Tá mé pósta le Simone le sé bliana anois. Is as an Fhrainc do Simone. Tá iníon amháin againn, Sarah, atá ceithre bliana d'aois agus táimid ag súil le páiste eile. Táimid inár gcónaí i gCorcaigh. 
A sé: Is mise Simon. Tá mé colscartha ó mo chéad bhean chéile, Joan, agus tá mé pósta anois le Gina. Tá mac amháin agam agus tá beirt mhac ag Gina.

